
Vishnu Nirajanam

விஷ்ணோர்நீராஜநம்

ஜய தே³வ ஜய தே³வ வந்தே³ கோ³பாலம், ப்ரபு⁴ வந்தே³ கோ³பாலம் ।
ம்ரு’க³மத³ஶோபி⁴தபா⁴லம் கருணாகல்லோலம் ॥ ஜய தே³வ.॥
நிர்கு³ணஸகு³ணாகாரம் ஸம்ஹ்ரு’தபூ⁴பா⁴ரம்,ஸம்ஹ்ரு’தபூ⁴பா⁴ரம்

கருணாபாராவாரம் கோ³வர்த⁴நதா⁴ரம் ।
குஞ்சிதகுந்தலநீலம் ஶரதி³ந்து³வத³நம், ஶரதி³ந்து³வத³நம்

மணிக³ணமண்டி³தகுண்ட³லராஜச்ச்²ருதியுக³ளம் ॥ ஜய தே³வ.॥ 1॥
பு²ல்லேந்தீ³வரநயநம் விலஸிதப்⁴ரூயுக³ளம், விலஸிதப்⁴ரூயுக³ளம்

பி³ம்பா³த⁴ரமதிஸுந்த³ரநாஸாமணிலோலம் ।
கம்பு³க்³ரீவம் கௌஸ்துப⁴மணிகண்டா²ப⁴ரணம், மணிகண்டா²ப⁴ரணம்

ஶ்ரீவத்ஸாங்கிதவக்ஷாலம்பி³தவநமாலம் ॥ ஜய தே³வ.॥ 2॥
முரலீவாத³நலீலாஸப்தஸ்வரகீ³தம்,ஸப்தஸ்வரகீ³தம்

ஜலசரஸ்த²லசரவநசரரஞ்ஜிதஸமகீ³தம் ।
நிர்மலயமுநாதீரே அக³ணிததவசரிதம்,அக³ணிததவசரிதம்

கோ³பீஜநமநமோஹந த³த⁴தம் ஶ்ரீகாந்தம் ॥ ஜய தே³வ.॥ 3॥
ராஸக்ரீடா³மண்டி³தவேஷ்டிதவ்ரஜலலநம், வேஷ்டிதவ்ரஜலலநம்

மத்⁴யேதாண்ட³வமண்டி³தகுவலயத³லநயநம் ।
குஸுமாகாரம் ரஞ்ஜிதமந்த³ஸ்மிதவத³நம், மந்த³ஸ்மிதவத³நம்

காலியப²ணிவரத³மநம் பக்ஷீஶ்வரக³மநம் ॥ ஜய தே³வ.॥ 4॥
கிங்கிணிமேக²லமத்⁴யே பீதாம்ப³ரவஸநம், பீதாம்ப³ரவஸநம்

தோட³ரநூபுரக³ர்ஜிதவிலஸிதப்⁴ரூயுக³ளம் ।
கோ³பீஜநபரிவேஷ்டிதயமுநாதடஸம்ஸ்த²ம், யமுநாதடஸம்ஸ்த²ம்

தா³ஸாப⁴யத³ம் ஸுக²த³ம் பு⁴வநத்ரயபாலம் ॥ ஜய தே³வ.॥ 5॥
பா⁴ஸுரமணிக³ணராஜிதபூ⁴ஷணலஸத³ங்க³ம், பூ⁴ஷணலஸத³ங்க³ம்

ம்ரு’க³மத³கேஶரபா⁴லம்பத³நக²ப⁴வப⁴ங்க³ம் ।

விஷ்ணோர்நீராஜநம்

விஶ்வம்ப⁴ர ஹே ஸ்வாமிந்நக³ணிதகு³ணஸங்க³ம்,அக³ணிதகு³ணஸங்க³ம்
த்வாமஹமீடே³ மாத⁴வ தர்தும் ப⁴வப⁴ங்க³ம் ॥ ஜய தே³வ.॥ 6॥

இதி விஷ்ணோர்நீராஜநம் ஸம்பூர்ணம் ।

